
ABSTRAK 

 

Pengajar di setiap institusi pendidikan mengambil peranan dalam merekod kehadiran pelajar ke kelas. Hal ini bagi 

memastikan tiada pelajar yang tercicir bagi setiap kelas yang dijalankan. Berikutan pandemik COVID-19 yang telah 

melanda negara di mana sesi pembelajaran dijalankan secara atas talian memerlukan  pengajar untuk lebih kreatif 

dalam menyediakan sistem atau aplikasi yang sistematik bagi memudahkan urusan merekod kehadiran pelajar. 

Aplikasi Attendance Student List (ATTsLIST) dibangunkan untuk memudahkan merekod kehadiran dan menyimpan 

rekod-rekod kehadiran secara atas talian. ATTsLIST dibangunkan dengan menggunakan perisian aplikasi data studio di 

dalam Google. Aplikasi ini juga dapat memudahkan pengajar bagi memantau ketidakhadiran pelajar dan membolehkan 

pelajar memuatnaik sijil ketidakhadiran pelajar setiap kali ketidakhadiran mereka ke kelas. Pelajar juga boleh 

mengakses aplikasi ini untuk melihat sejarah rekod kehadiran mereka di dalam kelas.  

 

Kata Kunci: ATTsLIST, 

 
 

Pengenalan 
 

Pandemik COVID-19 yang telah melanda seluruh negara telah memberi kesan yang sangat 

besar dimana ianya melibatkan ramai pihak daripada seluruh peringkat umur dan pekerjaan serta 

telah menjejaskan pelbagai sektor dan sistem di seluruh negara. Kesan yang paling ketara dapat 

dilihat pada sistem pendidikan negara iaitu apabila sekolah-sekolah dan institusi-institusi pengajian 

tinggi  terpaksa ditutup bagi mengelakkan penularan virus COVID-19 dalam kawasan tersebut. 

Ekoran dari kesan pandemik tersebut, sesi Pengajaran dan Pembelajaran (PdP) bersemuka 

telah digantikan dengan sesi PdP secara atas talian bertujuan bagi memastikan sesi PdP dapat 

diteruskan. Seiring dengan itu, sesi PdP yang dijalankan secara atas talian memerlukan kehadiran 

pelajar juga diambil secara atas talian. Ini mencetuskan idea bagi setiap pengajar dalam 

menghasilkan pelbagai aplikasi dan sistem bertujuan memudahkan urusan rekod kehadiran pelajar 

dapat diambil dengan lebih sistematik. Hal ini penting bagi memastikan pengajar dapat memantau 

status kehadiran pelajar ke kelas dan tindakan yang perlu diambil.  

Rosli, M.Y. dan Sani, N.S. (2018) dalam kajian mereka telah menghasilkan Sistem 

Maklumat Kehadiran Pelajar (SMKP) yang telah memudahkan pengumpulan data kehadiran, 

menyimpan rekod-rekod kehadiran serta membolehkan penghasilan statistik dan penyediaan 

laporan kehadiran. 

Sistem atau aplikasi kehadiran atas talian juga bukan sahaja dapat digunakan bagi sesi PdP 

secara atas talian tetapi ianya juga boleh digunakan bagi sesi PdP bersemuka bagi menggantikan 

proses merekod kehadiran secara manual iaitu dengan merekod di atas kertas. Hal ini kerana bagi 

mengelak berlakunya kehilangan rekod kehadiran tersebut untuk rujukan pada masa akan datang. 

Mengetahui kepentingan merekod kehadiran yang lebih sistematik dapat melancarkan lagi 

sesi PdP, dengan itu, sebuah aplikasi atas talian yang efisien telah dibangunkan bertujuan untuk 

membantu pengajar merekod kehadiran pelajar ke kelas disamping memudahkan pengajar dalam 

memantau ketidakhadiran pelajar. 

 
Perisian Aplikasi: ATTsLIST 

 

Attendance Student List (ATTsLIST) adalah aplikasi untuk merekod kehadiran pelajar secara atas 

talian tanpa mempengaruhi masa yang diperuntukkan untuk sesi PdP. ATTsLIST dibangunkan 

dengan menggunakan perisian aplikasi data studio di dalam Google. ATTsLIST sesuai untuk 

merekodkan kehadiran pelajar setiap kali kelas dijalankan malah pelajar juga boleh mengakses 

aplikasi ini untuk melihat sejarah rekod kehadiran mereka di dalam kelas. Untuk mengakses 

ATTsLIST, pengajar dan pelajar boleh ke pautan https://tinyurl.com/ATTsLIST. 

Ciri-ciri dan Keterangannya 

 

Terdapat banyak ciri yang boleh digunakan di dalam ATTsLIST ini. Paparan muka hadapan 

ATTsLIST boleh dilihat dalam Rajah 1.  

 

 
 

Rajah1: Paparan muka hadapan aplikasi ATTsLIST  

 

Rajah 1 di atas menunjukkan muka hadapan aplikasi ATTsLIST. Fungsi bagi setiap ikon pada 

muka hadapan ATTsLIST dijelaskan di dalam Jadual 1. 

Jadual 1: Penerangan setiap ikon dalam paparan muka hadapan 

 

 

 

ATTsLIST ini dapat menghasilkan rekod kehadiran dengan menggunakan pautan google form 

melalui borang kehadiran pelajar. Jadual 2 menunjukkan langkah-langkah bagi merekod kehadiran 

pelajar menggunakan aplikasi ATTsLIST. 

 

 

 

 

No Ikon 

1  

 
 Ikon untuk paparan ke setiap muka 

 

2 

 
 

 Bilangan pelajar yang menghadiri kelas dipaparkan dan bilangan kehadiran pelajar 

boleh di paparkan mengikut kelas dalam bentuk graf. 

 

3  

 
 Ikon ini untuk memilih kod kursus 

 

4  

 
 Ikon untuk paparan kelas minggu kuliah 

 

5  

 
 Ikon untuk carian nama pelajar 

Jadual 2: Penerangan langkah-langkah bagi merekod kehadiran pelajar 

 

Carta Penerangan 

 
 

 

 

 

 
 

 

 

 

 

 
 

Klik ikon untuk borang 

kehadiran pelajar 

 

 

 

 

 

Paparan borang kehadiran 

pelajar melalui pautan google 

form 

 

 

 

 

 

 

 

 

 

 

 

 

 

Paparan rekod kehadiran 

setelah mengisi borang 

kehadiran pelajar 

Selain itu, ATTsLIST juga dapat menghasilkan rekod ketidakhadiran pelajar dengan menggunakan 

pautan google form melalui borang ketidakhadiran pelajar seperti di dalam Jadual 3. 

Jadual 3: Penerangan langkah-langkah dalam merekod ketidakhadiran pelajar 

 

Carta Penerangan 

 
 

 

 

 

 
 

 

 

 

 

 
 

Klik ikon untuk 

mengisi borang 

ketidakhadiran pelajar 

 

 

 

 

Paparan borang 

ketidakhadiran pelajar 

melalui pautan google 

form. Pelajar yang 

tidak hadir perlu 

mengisi borang ini 

dan memuatnaik bukti 

ketidakhadiran.  

 

 

 

 

 

 

 

 

 

 

Paparan rekod 

ketidakhadiran pelajar 

berserta bukti 

ketidakhadiran. 

Seterusnya,ATTsLIST turut memaparkan rekod kehadiran pelajar mengikut minggu kuliah 

sepanjang semester. Rajah 2 menunjukkan contoh rekod kehadiran pelajar pada minggu kuliah 

keempat dan kelima. Pelajar juga boleh memilih kumpulan bagi melihat rekod kehadiran terkini 

atau sebelumnya. 

 

 

Rajah 2: Paparan muka minggu kuliah 

 

Rajah 3 dibawah menunjukkan graf kehadiran pelajar bagi setiap minggu kuliah. Ini memudahkan 

pengajar untuk melihat pelajar yang tidak mencapai peratusan kehadiran yang sepatutnya bagi 

setiap kursus. 

 

 

Rajah 3: Paparan muka graf kehadiran 

Kesimpulan 

Kesimpulannya, aplikasi ATTsLIST mempunyai pelbagai ciri berguna yang membolehkan 

setiap pengajar menjadi lebih kreatif dan inovatif dalam merekod kehadiran pelajar. Ianya mudah 

diakses dengan capaian secara atas talian di mana-mana jua. ATTsLIST turut dapat merangkumi 

keseluruhan rekod kehadiran pelajar dengan paparan grafik yang menarik.  

Pada masa kini, penggunaan Information Communications Technology (ICT) dalam 

medium pengajaran dan pembelajaran inovatif dilakukan dalam skala yang besar (Papadakis, 

Kalogiannakis, Sifaki, dan Vidakis, 2018). Pelaksanaan persekitaran pintar sebagai era baru ICT 

membantu guru, pelajar dan kakitangan mendominasi bidang pendidikan (Burd, Guerra, Elahi, 

Russell, Barker, Pérez, dan Tudor, 2017). 

Dalam kajian ini, aplikasi ATTsLIST digunakan bertujuan memantau kehadiran pelajar 

bagi setiap sesi perkuliahan. Memandangkan pelaksanaan PdP secara atas talian bukanlah sesuatu 

yang asing pada era ini, maka aplikasi ini sangat berguna untuk diimplementasikan dalam merekod 

kehadiran berbanding daripada sistem tradisional. Dalam kaedah tradisional sistem kehadiran, 

merekod kehadiran di dalam kelas selalu dilakukan dengan mengorbankan masa pembelajaran. 

ATTsLIST membantu pengajar memperuntukkan lebih banyak masa untuk pelajar belajar daripada 

menghabiskan masa mereka mencatat kehadiran. 

Oleh itu, ATTsLIST berpotensi memberi kesan dalam meningkatkan prestasi pelajar dan 

mengeratkan kerjasama antara pengajar dan institusi pendidikan. Dengan mengetahui kehadiran 

pelajar dapat membantu pengajar membimbing pelajar dengan lebih sempurna dan baik. Pelajar 

juga akan lebih bersemangat dan bersedia setiap kali kelas akan dijalankan. 

